КОМИ РЕСПУБЛИКАСА ПРАВИТЕЛЬСТВОЛÖН ШУÖМ

2009 воын Коми Республикаса республиканскöй бюджетысь муниципальнöй юкöнъяслысь социальнöй инфраструктура объектъяс капитальнöя дзоньталöм (дзоньталöм) вылö субсидияяс сетöм йылысь 
Коми Республикаса Правительство шуис:

1. Сетны 2009 воын Коми Республикаса республиканскöй бюджетысь муниципальнöй юкöнъяслöн социальнöй тöдчанлуна объектъяс дзоньталöм вылö субсидияяс (водзö – субсидияяс) Россия Федерацияса бюджет кодекслöн 139 статья серти, а сiдзжö Коми Республикаса Правительство да «Газпром трансгаз Ухта» ИКК костын кырымалöм 2009 во июнь 3 лунся 90 №-а Жертвуйтöм сёрнитчöмлöн 2.2.1 пункт олöмö пöртöм могысь, муниципальнöй эмбурö пырысь социальнöй тöдчанлуна объектъяс капитальнöя дзоньталöм (дзоньталöм) вылö муниципальнöй районъясса (кар кытшъясса) бюджетъяслысь рöскодъяс софинансируйтöм могысь.

2.  Субсидияяс сетöны муниципальнöй юкöнъяслöн социальнöй тöдчанлуна объектъяс серти да тайö шуöмса содтöдын урчитöм сьöм мында.

3. Муниципальнöй районъяслы (кар кытшъяслы) Коми Республикаса республиканскöй бюджетысь софинансируйтöмыс оз вермы лоны муниципальнöй юкöнъяслöн социальнöй тöдчанлуна лöсялана объектъяс серти меставывса бюджетъяслöн пасйöм рöскодлöн 99,9 прöчентысь унджык.

4. Субсидияяс сетö Коми Республикаса архитектура, стрöитчöм да коммунальнöй  овмöс министерство (водзö – Министерство)  2009 во вылö Коми Республикаса республиканскöй бюджетлöн своднöй бюджетнöй роспись серти да 2009 во вылö Коми Республикаса республиканскöй бюджетлöн кассöвöй план серти субсидияяс сетöм йылысь артмöдчöмъяс вылö подуласьöмöн, мый кырымалöма Министерство да муниципальнöй районъясса (кар кытшъясса) меставывса асвеськöдлан органъяс костын (водзö – Артмöдчöмъяс).

5. Субсидияяс вуджöдсьöны Министерстволöн лицевöй тшöт вылысь, мый восьтöма Коми Республикаса сьöм овмöс министерствоын, «Россия Федерацияса бюджетнöй система тшупöдъяс костын Федеральнöй казначейство органъясöн юклöм чöжöс» 40101 балансöвöй тшöт вылö, мый восьтöма Коми Республика кузя Федеральнöй казначействолöн веськöдланiнлы, тайö шуöм дорö содтöдын урчитöм юклöм серти торъя мога субсидияяс пасйöмöн рöскод мынтöм вылö Министерствоöн сетöм заявкаяс да Артмöдчöмлöн реквизитъяс вылö подуласьöмöн.

6. Субсидияяссö пасйöма Россия Федерацияса бюджет чöжöсъяслöн бюджетнöй классификациялöн лöсялана кодъяс серти муниципальнöй районъясса (кар кытшъясса) бюджетъяслöн чöжöсъясын.

7. Субсидияяс лоöны торъя могаöн да найöс оз позь видзны мöд могъяс вылö.

Абу торъя могъяс вылö видзöм субсидия сьöм мырддьöны Коми Республикаса республиканскöй бюджетö законодательствоын урчитöм пöрадок серти.

8. Министерство быд тöлысь, отчётнöй бöрся локтан тöлысьлöн 15 лунысь оз сёрджык, сетö Коми Республикаса сьöм овмöс министерствоö субсидияяс видзöм йылысь отчётносьт Коми Республикаса сьöм овмöс министерствоöн урчитöм форма кузя.

Субсидия торъя мог вылö видзöм бöрся урчитöм ногöн видзöдöны Министерство да Коми Республикаса сьöм овмöс министерство.

9. Тайö шуöмыс вынсялö сiйöс официальнöя йöзöдан лунсянь.

Коми Республикаса Юралысьöс

Медводддза вежысь                                                   В.Гайзер
Сыктывкар

2009 вося июнь 22 лун

169 №
Коми Республикаса Правительстволöн 
2009 во июнь 22 лунся 169 №-а шуöм дорö 

СОДТÖД

Муниципальнöй юкöнъяслöн социальнöй тöдчанлуна объектъяслöн, кутшöмъясöс шуöма дзоньтавны 2009 воын Коми Республикаса республиканскöй бюджетысь сетöм субсидияяс тшöт весьтö,

ЛЫДДЬÖГ

	Д/в №
	Объект ним
	Сьöм мында (сюрс шайт)

	1.
	Сосногорск карын челядьлы поликлиникалысь жыръяс дзоньталöм 
	25000,0

	2.
	Воркута карса шöр бурдöдчанiн капитальнöя дзоньталöм медицинскöй эмбур ньöбöмöн 
	10828,0

	3.
	«Печора карса шöр бурдöдчанiн» МЗУ капитальнöя дзоньталöм медицинскöй эмбур ньöбöмöн
	33713,0

	4.
	«Инта карса шöр бурдöдчанiн» ММЛПУ капитальнöя дзоньталöм медицинскöй эмбур ньöбöмöн
	50617,0

	5.
	Ухта к., Шудаяг п. бурдöдчанiнса хирургическöй корпус капитальнöя дзоньталöм
	71842,0

	
	Ставыс 
	192000,0


Вудж. Коснырева Е.Г., 3422пас 
